ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ՕԳՈՍՏՈՍԻ 3-Ի N 1332-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտերի ընդունման անհրաժեշտությունը
Հիմք ընդունելով ՀՀ 2024 թվականի մարտի 20-ի «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՕ-129-Ն օրենքի 1-ին հոդվածը, Վարչապետի 2024 թվականի մայիսի 24-ի  N 490-Ա որոշման հավելվածի 1-ին կետը, Կառավարության 2025 թվականի մարտի 6-ի «Հայաստանի Հանրապետության կառավարության 2003 թվականի մարտի 7-ի N 217-Ն որոշման մեջ փոփոխություն կատարելու մասին» N 231-Ն որոշումը, ինչպես նաև ՋԹ տրամադրման գործընթացում ի հայտ եկած խնդիրների կարգավորման և ջրօգտագործողի վարչական բեռը թեթևացնելու անհրաժեշտությունը, մշակվել է «Հայաստանի Հանրապետության կառավարության  2023 թվականի օգոստոսի 3-ի N 1332-Ն որոշման մեջ փոփոխություններ և լրացում կատարելու մասին» Կառավարության որոշման նախագիծ (այսուհետ՝ Նախագիծ)։ 
2. Առաջարկվող կարգավորման բնույթը
«Հայաստանի Հանրապետության կառավարության  2023 թվականի օգոստոսի 3-ի N 1332-Ն որոշման մեջ փոփոխություններ և լրացում կատարելու մասին» Կառավարության որոշման Նախագծով.
- ջրային ռեսուրսները մրցակցող շահագրգիռ կողմերի միջև բաշխման «խմելու ջրամատակարարում և ջրահեռացում» գերակա ուղությունը ձևակերպվել է Ջրային օրենսգրքի 31-րդ հոդվածին համապատասխան,  
- ջրօգտագործման թույլտվության տրամադրման, երկարաձգման, վերաձևակերպման, վերանայման դեպքերում հանվել է ջրօգտագործողի կողմից ջրօգտագործման թույլտվությունը ստորագրելու պահանջը, 
- ջրօգտագործման թույլտվության օրինակելի ձևաթղթի տիտղոսաթերթից հանվել է  ջրօգտագործողի կողմից ջրօգտագործման թույլտվությունը վավերացնելու պահանջը, ՋԹ-ն էլեկտրոնային եղանակով տրամադրելու համար նախատեսվել է QR հատուկ ծածկագիր,
- ջրօգտագործման թույլտվության ստացման հայտը ներկայացվել է նոր խմբագրությամբ՝ լրացվել է նոր կետով, համաձայն որի կներկայացվի նաև ջրօգտագործման և ջրահեռացման, թույլատրելի սահմանային արտահոսքի նորմերի հաշվարկ իրականացնող ընկերության անվանումը, 
- «Բնաղբյուրի Անձնագրի» ձևում շտկվել է աղային կազմի բանաձևի վրիպակը,
- ջրօգտագործողի վարչական բեռը թեթևացնելու, վրիպակները շտկելու, օրենսդրական պահանջներին համապատասխանեցնելու  նպատակով հայտին կից ներկայացվող փաստաթղթերի ցանկերում նախատեսվել են փոփոխություններ՝ 
· ցանկերից հանվել են հորատանցքի հորատման համար պահանջվող փաստաթղթերը, որոնք ներկայացվել են առանձին ցանկով, 
· ցանկերից հանվել է Ջրային ռեսուրսների կառավարման և պահպանության մարմնի կողմից մշակված փաստաթղթերին հասարակայնության ծանուցման և հրապարակայնության կարգի պահանջների համաձայն՝ տպագիր միջոցներում հրապարակված ջրօգտագործման մասին հայտարարությունը՝ Կառավարության 2025 թվականի մարտի 6-ի N 231-Ն որոշմանը համապատասխան,
· գյուղատնտեսական նպատակով ջրօգտագործման թույլտվության համար պահանջվող փաստաթղթերի ցանկից հանվել է նաև ցամաքուրդային (դրենաժային) համակարգ ջրահեռացման դեպքում՝ ցամաքուրդային (դրենաժային) համակարգերը շահագործող կազմակերպության հետ կնքած պայմանագրի պատճենի պահանջը, հաշվի առնելով, որ գյուղատնտեսական գործունեության դեպքում ջրահեռացում չի իրականացվում,
· ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկից հանվել է նաև «տեղեկատվություն հաշվարկային փաստաթղթերի վերաբերյալ՝ ջրօգտագործման թույլտվության գործողության ժամանակահատվածի համար (երկարաձգման, վերանայման, վերաձևակերպման դեպքում)» պահանջը, հաշվի առնելով, որ համաձայն   2003 թվականի  մայիսի 22-ի N 703-Ն որոշման ՇՄՆ ստանում է հաշվետվություններ էկոնոմիկայի նախարարությունից՝ արտադրված ապրանքային ձկան  վերաբերյալ և այդ պահանջը ժամանակավրեպ է,
· արդյունաբերական և ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկերից հանվել է նաև «Հորատանցքից ջրօգտագործման դեպքում տեղեկատվություն տեղական ինքնակառավարման և ջրային համակարգերի պետական կառավարման մարմինների կողմից հետադարձ ջրերը կրկնակի (երկրորդային) ջրօգտագործման ենթակա լինելու վերաբերյալ» պահանջը, որպես վրիպակ, քանի որ տեղական ինքնակառավարման և ջրային համակարգերի պետական կառավարման մարմինների կողմից հետադարձ ջրերը կրկնակի (երկրորդային) ջրօգտագործման ենթակա լինելու վերաբերյալ տեղեկատվության տրամադրող չեն,
· էներգետիկ նպատակով ջրօգտագործման թույլտվության համար պահանջվող փաստաթղթերի ցանկից հանվել է նաև կեղտաջրերում պարունակվող վնասակար նյութերի թույլատրելի սահմանային արտահոսքի (ԹՍԱ) նորմաների ներկայացման (կոյուղու կոլեկտոր կամ բաց ջրավազան հեռացնելու դեպքում) պահանջը, քանի որ ՀԷԿ-երը ջրի սպառող չեն հանդիսանում և ջրի որակական փոփոխություններ չեն առաջացնում։
3. Նախագծերի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից։
4. Ակնկալվող արդյունքը
Նախագծերի ընդունումը կնպաստի ՋԹ տրամադրման գործընթացում ի հայտ եկած խնդիրների կարգավորմանը, կհստակեցնի ջրօգտագործման թույլտվության գործընթացը, կնպաստի Ջրային օրենսգրքի դրույթների, պահանջների պատշաճ կիրարկմանը, կթեթևացնի ջրօգտագործողի վարչական բեռը։ 
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի Հանրապետության կառավարության  2023 թվականի օգոստոսի 3-ի N 1332-Ն որոշման մեջ  փոփոխություններ և լրացում կատարելու մասին» Կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում փոփոխություններ չի նախատեսվում։ 
6. Կապը ռազմավարական փաստաթղթերի հետ. 
 «Հայաստանի Հանրապետության կառավարության 2023 թվականի օգոստոսի 3-ի N 1332-Ն որոշման մեջ փոփոխություններ և լրացում կատարելու մասին» Կառավարության որոշման նախագծի մշակումը բխում է Կառավարության 2021 թվականի օգոստոսի 18-ի N 1363-Ա որոշման հավելվածի «4.10 Շրջակա միջավայրի պահպանություն» բաժնի առաջնահերթ ուղղությունից՝ «ջրային ռեսուրսների արդյունավետ օգտագործման և որակի բարձրացման նպատակով կառավարման գերարդյունավետ համակարգերի ներդրումը, ջրային ռեսուրսների պահպանման, այդ թվում` ջրահեռացման ու կեղտաջրերի մաքրման գործընթացի կանոնակարգումը, Արարատյան արտեզյան ավազանի և գետային էկոհամակարգերի պահպանությունն ու կառավարումը»։ 
Ջրային ռեսուրսների արդյունավետ կառավարման և պահպանության նպատակով Նախագծով տրվել են կարգավորումներ, որոնք միտված են ՋԹ տրամադրման գործընթացում ի հայտ եկած խնդիրների կարգավորմանը, ջրօգտագործման թույլտվության գործընթացի հստակեցմանը, ջրօգտագործողի վարչական բեռի թեթևացմանը։

